
lIl. OUTRAS DISPOSICIONS
CONSELLERIA DO MEDIO RURAL

EXTRACTO da Orde do 26 de decembro de 2019 pola que se establecen as
bases reguladoras para a concesion de axudas destinadas a realizaciéon de
poxas de gando bovino selecto e se convocan para o ano 2020 (cédigo de
procedemento MR562A).

BDNS (Identif.): 495983.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencions, publicase o extracto da convocatoria cuxo texto completo
se pode consultar na Base de datos nacional de subvencions (http://www.pap.minhap.gob.
es/bdnstrans/index).

Primeiro. Entidades beneficiarias

1. Poderan acollerse as axudas descritas nesta orde os concellos de Galicia que orga-
nicen poxas de gando selecto e que cumpran os seguintes requisitos:

a) Estar ao dia no cumprimento das obrigas tributarias e fronte a Seguridade Social.

b) Non ter pendente de pagamento ningunha outra débeda coa Administracion publica
da Comunidade Auténoma, segundo o establecido no artigo 10 da Lei 9/2007, de subven-
cions de Galicia, e no artigo 11 do Decreto 11/2009, do 8 de xaneiro, polo que se aproba o
Regulamento da Lei 9/2007, de subvencions de Galicia.

¢) Cumprir o establecido no artigo 4.1 do Decreto 193/2011, do 6 de outubro, polo que
se regulan especialidades nas subvenciéns as entidades locais galegas.

d) Disporier de instalacions axeitadas que conten cunha situacion sanitaria conforme a
normativa aplicable, en particular co establecido no artigo 54 da Lei 8/2003, do 24 de abril,
de sanidade animal.

e) Disporfier de medios técnicos e de persoal para a celebracion deste tipo de eventos.

f) Dispofier dun regulamento interno en que se establezan as condiciéns minimas de
sanidade e calidade xenética que deben cumprir os animais participantes.

g) Contar coa colaboracion da correspondente asociacion de gandeiros oficialmente
recofecida pola Comunidade Autdbnoma de Galicia para a realizacion do control de ren-
dementos ou a xestidén do libro xenealdxico, quen determinara as datas idoneas de cele-
bracién de acordo coa oferta de animais e coa dispoiibilidade técnica de organizacion do
evento.

2. Para poder participar nas poxas, 0s animais:

a) Procederan de explotacions sometidas as preceptivas normas sanitarias.

b) Estaran inscritos nos libros xenealdxicos das razas correspondentes.

c) Soamente poderan participar animais que sexan nados en Galicia.

Segundo. Obxecto

Esta orde ten por obxecto establecer, en réxime de concorrencia competitiva, as bases
reguladoras das axudas para a celebracion de poxas de gando bovino selecto en diferen-
tes puntos da xeografia galega, e proceder a sua convocatoria para o ano 2020.

Terceiro. Bases reguladoras

Estas axudas outorgaranse ao abeiro do disposto na Orde do 26 de decembro de 2019
pola que se establecen as bases reguladoras para a concesion de axudas destinadas a
realizacién de poxas de gando bovino selecto e se convocan para o ano 2020 (codigo de
procedemento MR562A).

Cuarto. Importe

A contia global destas axudas sera, para o ano 2020, de sesenta e cinco mil euros
(65.000 €), con cargo aos orzamentos xerais da Comunidade Auténoma de Galicia.

O crédito dispofiible para o financiamento destas axudas podera ampliarse, previamen-
te a resolucidén do expediente, se existe unha xeracion, ampliacion ou incorporacion de
crédito, ou pola existencia de remanentes doutras convocatorias financiadas con cargo ao
mesmo crédito, incluidos no mesmo programa ou en programas do mesmo servizo.

Quinto. Prazo de presentacion de solicitudes
O prazo para a presentacion de solicitudes sera:

a) Para as poxas celebradas desde o 1 de agosto de 2019 ata & data de publicacion
desta orde, o prazo de presentacion de solicitudes sera dun mes desde o dia seguinte ao
da sua publicacion.

b) Para as poxas que se celebren despois da publicacién da orde, o prazo de presenta-
cion de solicitudes sera dun mes contado desde o dia seguinte ao da celebracion da poxa.

Santiago de Compostela, 26 de decembro de 2019

Silvestre José Balseiros Guinarte
Director xeral de Gandaria, Agricultura e Industrias Agroalimentarias

